
Hyrje
Pasi Alma dhe populli i tij ia mbathën nga ushtria e 
mbretit Noe, ata themeluan një qytet të drejtë. Edhe 
pse ishin kthyer në besim tek ungjilli, ata përjetuan 
pikëllime dhe sfida. Lamanitët i robëruan. Ndërsa Alma 

dhe populli i tij ushtruan besim dhe durim, Zoti i lehtë-
soi barrat e tyre dhe përfundimisht i çliroi nga robëria. 
(Vini re që Mosia 23–24 mbulon përafërsisht të njëjtën 
periudhë kohore si Mosia 19–22.)

Sugjerime për Mësimdhënien

Mosia 23:1–20
Zoti e ndihmon Almën dhe popullin e tij të arratisen nga ushtritë e mbretit Noe 
dhe të themelojnë një qytet të drejtë
Tregojuni studentëve figurën “Alma Pagëzon në Ujërat e Mormonit” (62332; Libri i Figu-
rave Artistike të Ungjillit [2009], nr. 76). Ftojeni një student t’i tregojë klasës atë që ai apo 
ajo di rreth njeriut që po pagëzon të tjerët në figurë. (Nëse studentët e kanë të vështirë të 
përgjigjen, ju mund të sugjeroni që të lexojnë përmbledhjen e kapitullit për Mosian 18 për 
t’u kujtuar rrëfimin e Almës dhe të popullit të tij tek Ujërat e Mormonit.)

Ndajini studentët dyshe-dyshe. Ftojeni secilën ortakëri që me radhë t’i lexojnë njëri-tjetrit 
nga Mosia 23:1–5, 19. Kërkojuni që të gjejnë fraza që tregojnë se si Zoti e bekoi Almën dhe 
popullin e tij kur u penduan dhe zgjodhën të jetojnë me drejtësi. (Ju mund të dëshironi të 
sugjeroni që t’i shenjojnë këto fraza.) Kërkojuni studentëve të tregojnë se çfarë kanë gjetur.

Ftojini studentët të shikojnë skicat e tyre që tregojnë për-
mbledhjen e udhëtimeve te Mosia 7–24. Udhëzojini që të 
vizatojnë tokën e Helamit në vendin e duhur në skicat e 
tyre. Gjithashtu vërini të vizatojnë një shigjetë nga Ujërat 
e Mormonit për në tokën e Helamit dhe ta emërtojnë këtë 
shigjetë “Alma dhe populli i tij largohen”. (Për skicën e 
plotë, shihni shtojcën në fund të këtij manuali.)

Shpjegoni shkurtimisht se te Mosia 23:6–14 lexojmë që 
Alma e hedh poshtë kërkesën e popullit për t’u bërë mbreti 
i tyre. Ftojeni një student të lexojë me zë Mosian 23:9–10, 
12. Kërkojini klasës të shikojë përshkrimin e Almës për ndi-
kimin që mbreti Noe pati tek ai dhe populli i tij. Kërkojuni 
studentëve të tregojnë se çfarë kanë gjetur.

• Çfarë na mësojnë rreth pasojave të mëkatit frazat “rashë 
në një kurth” dhe “u lidhët me rripat e paudhësisë”?

• Përse është e dobishme për ne që të dallojmë ndikimet 
që na kanë bërë të mëkatojmë në të shkuarën?

• Pasi të pendohemi, përse mund të jetë e rëndësishme të 
kujtojmë se sa i “rëndë” mund të jetë pendimi?

Kërkojini një studenti të lexojë me zë Mosian 23:13. Vini në 
dukje këshillën e Almës që “të qëndroni të vendosur në këtë liri, me të cilën u bëtë të lirë”.

• Si gjen zbatim kjo këshillë për procesin e pendimit? (Ndihmojini studentët të kuptojnë 
që kur Zoti na ka çliruar nga mëkati dhe ne përjetojmë lirinë e faljes, ne duhet të bëjmë 
zgjedhje të drejta për ta mbajtur atë liri.)

Ftojini studentët të shqyrtojnë në heshtje Mosian 23:14–18 duke kërkuar për disa nga gjë-
rat që Alma i mësoi popullit që të bënin për të ruajtur lirinë e tyre. Kërkojuni disa studentë-
ve që të tregojnë atë që gjejnë.

